
 
 

TELESAT ᑕᑯᑦᓴᐅᑎᑦᓯᕗᖅ 
ᓯᕗᕙᖅᓯᒪᔪᓂᒃ ᖃᖓᑦᑕᖅᑎᑕᐅᓯᒪᔪᒃᑯᑦ ᐱᔨᑦᓯᕋᐅᑎᓂᒃ ᐅᑭᐅᖅᑕᖅᑐᒥ  

 
ᑕᑯᑦᓴᐅᑎᑦᓯᓂᐅᔪᑦ ᐃᖃᓗᓐᓂ ᐃᑲᔪᖅᓯᔪᑦ Telesat-ᑯᑦ “ᐅᑭᐅᖅᑕᖅᑐᒥ ᑐᓴᐅᒪᖃᑦᑕᐅᑎᓂᕐᒧᑦ 

ᐋᖅᑭᐅᒪᔾᔪᑎᓄᑦ ᐊᐅᓚᔾᔭᒋᐊᕈᑏᑦ” Telesat-ᑯᑦ ᑐᑦᓯᕋᖅᓯᒪᔪᑦᓱᑎᒃ $40-ᒥᓕᐊᓂᒃ ᑮᓇᐅᔭᖅᑑᑎᑦᓴᓂᒃ 
ᖃᖓᑦᑕᖅᑎᑕᐅᓯᒪᔪᒃᑯᑦ ᑐᓴᐅᒪᖃᑦᑕᐅᑎᓂᖅ ᐅᑭᐅᖅᑕᖅᑐᒥ ᐃᓚᒋᔭᐅᓪᓗᓂ 

ᑕᖅᑳᓐᖓᑦ/ᓇᒻᒥᓂᒥᕆᔭᐅᔪᓂᒃ ᑲᑐᔾᔨᖃᑎᖃᕐᓂᕐᒥᒃ 
 

ᐃᖃᓗᐃᑦ, ᓄᓇᕗᑦ, ᑲᓇᑕ, ᓯᑦᑕᕝᕙ 19, 2012 – Telesat, ᑲᓇᑕᒥ ᖃᖓᑦᑕᖅᑎᑕᐅᓯᒪᔪᓂᒃ 
ᐊᐅᓚᑦᓯᔨᓪᓗᐊᑕᐅᓪᓗᑎᒃ, ᐊᐅᓚᑦᓯᓂᐊᕐᒪᑕ ᑕᑯᑦᓴᐅᓗᑎᒃ ᑕᕝᕙᓂ ᑕᖅᑭᒥ ᐃᖃᓗᓐᓂ ᑕᑯᑦᓴᐅᑎᑦᓯᓗᑎᒃ 
ᖃᓄᖅ ᖃᖓᑦᑕᖅᑎᑕᐅᓯᒪᔪᒃᑯᑦ ᐅᓪᓗᒥ ᐱᔨᑦᓯᕋᐅᑕᐅᔪᑦ ᐃᑲᔪᕈᓐᓇᕐᓂᖏᓐᓂᒃ ᖃᖓᑦᑕᖅᑎᑕᐅᓯᒪᔪᓄᑦ 
ᐊᑯᓐᓂᕆᔭᐅᔪᓂᒃ ᑕᕝᕙᐅᔪᓂᒃ ᐅᑭᐊᖅᑕᖅᑐᒥ. ᑖᒃᑯᐊ ᐊᑯᓐᓂᕆᔭᐅᔪᑦ ᓇᓗᓇᐃᖅᑕᐅᓯᒪᔪᑦ ᐅᑭᐅᖅᑕᖅᑐᒥ 
ᑐᓴᐅᒪᔾᔪᑏᑦ ᐋᖅᑭᐅᒪᔾᔪᑎᖏᑦ ᕿᒥᕐᕈᔭᐅᓂᖏᓐᓄᑦ ᐅᓂᒃᑳᓂ ᐱᔭᕇᖅᑕᐅᓯᒪᔪᓂ 2011-ᒥ ᐅᑭᐅᖅᑕᖅᑐᒥ 
ᑐᓴᐅᒪᖃᑦᑕᐅᑎᓂᕐᒧᑦ ᑐᓴᐅᒪᔾᔪᑎᓄᓪᓗ ᐃᓕᕆᖃᑎᒌᑦᑐᓄᑦ ᐃᑲᔪᖅᓯᔭᐅᓯᒪᑦᓱᑎᓪᓗ ᑲᓇᑕᐅᑉ 
ᐅᑭᐅᖅᑕᖅᑐᖓᓂ ᖃᑭᒪᓇᓱᐊᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑎᒥᐅᔪᓄᑦ.  
 
ᐅᓪᓗᒥ ᖃᖓᑦᑕᖅᑎᑕᐅᓯᒪᔪᓄᑦ ᐱᔨᑦᓯᕋᐅᑏᑦ ᓱᑲᑦᑐᒻᒪᕆᐊᓗᒻᒥᒃ ᖃᖓᑦᑕᖅᑎᑕᐅᓯᒪᔪᒃᑯᑦ 
ᐊᑐᐃᓐᓇᐅᑎᑦᓯᒍᓐᓇᖅᑐᑦ ᑲᓇᑕᒥ ᓄᓇᓕᓪᓚᑑᑎᓄᑦ. ᖃᖓᑦᑕᖅᑎᑕᐅᓯᒪᔪᑦ ᐊᑐᐃᓐᓇᐅᑎᑦᓯᒍᑕᐅᕙᒻᒥᔪᑦ 
ᖃᕆᑕᐅᔭᒃᑯᑦ ᑲᓲᒪᒍᓐᓇᕐᓂᖏᓐᓄᑦ ᓄᓇᓕᓐᓂ 3G ᐊᒻᒪᓗ 4G-ᓂᒃ, ᐱᕕᖃᖅᑎᑦᓯᑦᓱᑎᒃ ᐊᑐᖅᑎᐅᔪᓂᒃ 
ᓄᑦᑕᖅᑐᓂᒃ ᓱᓇᒃᑯᑎᓂᒃ ᐅᑭᐅᖅᑕᖅᑐᒥ ᐊᑐᐃᓐᓇᖃᕈᓐᓇᖁᓪᓗᒋᑦ ᖃᖓᑦᑕᖅᑎᑕᐅᓯᒪᔪᓂᒃ 
ᑕᐃᒫᑦᓴᐃᓐᓇᖅ ᐊᑐᖅᑎᐅᔪᑦ ᐊᑐᕈᓐᓇᕐᐸᒻᒪᑕ ᓄᓇᓕᕐᔪᐊᓂ ᑐᑦᑕᕐᕕᐅᔪᓂ. ᐊᕕᑦᓯᒪᓂᖃᕆᐊᖃᓐᖏᑦᑐᖅ 
ᖃᕆᑕᐅᔭᒃᑰᖓᔪᓂᒃ ᐃᓄᐃᑦ ᓄᓇᖓᓐᓂ ᐊᒻᒪᓗ ᖃᓪᓗᓈᑦ ᓄᓇᖓᓐᓂ. Telesat-ᑯᑦ 
ᖃᖓᑦᑕᖅᑎᑕᐅᓯᒪᔪᒃᑯᑦ ᐱᔪᓐᓇᕐᓂᖏᑦ ᐅᓪᓗᒥ ᐊᑭᖃᕈᓐᓇᖅᑐᑦ ᑕᐃᒫᑦᓴᐃᓐᓇᒐᓚᒃ ᖃᓂᒋᔭᖓᓐᓄᑦ 
ᐊᕕᑦᓯᒪᓂᖓᑦᑕ ᐱᕚᓪᓕᑎᑦᓯᓗᑎᓪᓗ ᖃᑭᒪᓇᓱᐊᕐᓂᒃᑯᑦ ᐱᕙᓪᓕᐊᓂᕐᒥᒃ ᐊᒻᒪᓗ ᐱᐅᔫᓂᖓᓐᒃᓂ ᐃᓅᓯᐅᑉ 
ᓄᓇᓕᓕᓐᓄᑦ ᓄᓇᓕᓐᓂᓗ ᐱᓇᓱᐊᕐᕕᓐᓄᑦ ᐅᑭᐅᖅᑕᖅᑐᒥ.  
 
Telesat-ᑯᑦ ᖃᖓᑦᑕᖅᑎᑕᐅᓯᒪᔪᓂᒃ ᑕᑯᑦᓴᐅᑎᑦᓯᓂᖏᑦ ᐃᖃᓗᓐᓂ ᐱᖃᓯᐅᔾᔨᔪᑦ:  
  

§ ᐊᑐᐃᓐᓇᐅᑎᑦᓯᓂᖅ ᓴᑲᑦᑐᓂᒃ ᖃᖓᑦᑕᖅᑎᑕᐅᓯᒪᔪᒃᑯᑦ ᐃᖃᓗᓐᓂ ᐅᖃᓕᒫᒐᖃᕐᕕᒻᒥ 
ᓄᓇᓕᓐᓄᑦ ᐊᑐᐃᓐᓇᖃᕐᓂᕐᒧᑦ ᐊᐅᓚᓂᐅᔪᒥ. Telesat-ᑯᑦ ᐊᑐᐃᓐᓇᐅᑎᑦᓯᓂᐊᖅᑐᑦ 
ᖃᖓᑦᑕᖅᑎᑕᐅᓯᒪᔪᓂᒃ ᖃᕆᑕᐅᔭᒃᑯᑦ ᐅᖃᓕᒫᒐᖃᕐᕕᒻᒥ ᐊᔾᔨᖏᓐᓂᒃ ᐅᖓᑖᓅᖅᑐᓂᓪᓗ 
ᓱᑲᓐᓂᐅᔪᑦ ᐊᑐᐃᓐᓇᐅᔪᑦ ᖃᓪᓗᓈᑦ ᓄᓇᖓᓐᓂ;  

 
§ ᐊᑐᐃᓐᓇᐅᑎᑦᓯᓂᖅ ᓱᑲᑦᑐᓂᒃ ᖃᖓᑦᑕᖅᑎᑕᐅᓯᒪᔪᒃᑯᑦ ᑲᓱᕈᓐᓇᕐᓂᐅᔪᓂᒃ ᑲᓱᖅᑎᑦᓯᓗᑎᒃ 

3G ᐅᖃᓛᐅᑎᕋᓛᓂᒃ ᐊᑐᐃᓐᓇᐅᑎᑕᐅᔪᓂᒃ Northwestel-ᑯᓐᓄᑦ ᖃᕆᑕᐅᔭᒃᑰᕈᓐᓇᕐᓂᕐᒧᑦ 
ᑐᓐᖓᕕᐅᔪᓂ, ᐱᕕᖃᖅᑎᑦᓯᓗᑎᒃ ᖃᖓᑦᑕᖅᑎᑕᐅᓯᒪᔪᒃᑯᑦ ᐱᔨᑦᓯᕋᐅᑎᓂᒃ ᓄᑦᑕᖅᑐᑎᒍᑦ; 
ᐊᒻᒪᓗ 

 
 

§ ᐊᑐᐃᓐᓇᐅᑎᑦᓯᓂᖅ ᐃᖏᕐᕋᔪᓂᒃ ᑕᕝᕙᐅᑦᓴᐅᑎᒋᔪᓂᓪᓗ ᑕᑯᑦᓴᐅᑎᑕᐅᔪᓂᒃ 
ᑲᑐᔾᔨᖃᑎᖃᕐᓗᑎᒃ Inuit Communications Systems Ltd.  

 



ᐊᕐᕌᒍ ᑖᓐᓇ ᐱᒋᐊᓕᕋᑖᖅᑎᓪᓗᒍ, Telesat-ᑯᑦ ᑐᓴᖅᑎᑦᓯᓚᐅᖅᓯᒪᔪᑦ  
“ᐅᑭᐅᖅᑕᖅᑐᒥ ᑐᓴᐅᒪᖃᑦᑕᐅᓂᕐᒧᑦ ᐋᖅᑭᐅᒪᔾᔪᑎᓄᑦ ᐊᐅᓚᔾᔭᒋᐊᕈᑎ” Telesat-ᑯᑦ ᑕᕝᕙᓂ 
ᑮᓇᐅᔭᖅᑑᑎᖃᕈᒪᑦᓱᑎᒃ $40-ᒥᓕᐊᓂᒃ, ᐃᓚᒋᔭᐅᓪᓗᓂ ᑐᑦᓯᕌᖑᔪᓄᑦ ᐃᓗᓕᖅᑐᓂᖅᓴᒧᑦ 
ᑕᖅᖃᐅᖓ/ᓇᒻᒥᓂᕆᔭᐅᔪᓄᓪᓗ ᑲᑐᔾᔨᖃᑎᒌᓐᓂᐅᔪᓄᑦ, ᐊᑐᐃᓐᓇᐅᑎᑦᓯᓗᑎᒃ ᐃᖏᕐᕋᓂᖃᑦᓯᐊᖅᑐᓂᒃ 
ᐊᑭᑐᓗᐊᓐᖏᑦᑐᓂᓪᓗ ᖃᖓᑦᑕᖅᑎᑕᐅᓯᒪᔪᒃᑯᑦ ᑕᓴᐅᒪᖃᑦᑕᐅᑎᓂᕐᒧᑦ ᐋᖅᑭᐅᒪᔾᔪᑎᓂᒃ ᑎᑭᐅᑎᓂᐊᖅᑐᓂᒃ 
ᑭᓐᖒᒪᒋᔭᖏᓐᓄᑦ ᐅᑭᐅᖅᑕᖅᑐᒥ ᓄᓇᓖᑦ ᐊᕐᕌᒍᓂ ᖁᓕᓂ ᐊᒡᒋᖅᑐᓂ. ᑖᒃᑯᐊ ᐱᓪᓚᕆᑦᑎᓪᓗᖏᑦ 
ᑕᑯᑦᓴᐅᑎᑦᓯᓂᐅᔪᑦ ᐃᖃᓗᓐᓂ ᑕᑯᑦᓴᐅᑎᑦᓯᔪᑦ ᖃᖓᑦᑕᖅᑎᑕᐅᓯᒪᔪᒃᑯᑦ ᐱᔨᑦᓯᕋᐅᑏᑦ 
ᐊᑐᐃᓐᓇᐅᑎᑕᐅᒍᓐᓇᕐᓂᖏᓐᓂᒃ ᐅᑭᐅᖅᑕᖅᑐᒥᐅᐅᑦ ᐊᑐᐃᓐᓇᐅᑎᑦᓯᕕᐅᑉᐸᑕ ᐊᑐᐃᓐᓇᖃᕐᓂᕐᒥᒃ 
ᑐᓴᐅᒪᖃᑦᑕᐅᑎᓂᕐᒧᑦ ᐋᖅᑭᐅᒪᔾᔪᑎᓂᒃ ᑭᓐᖒᒪᖏᔭᖏᓐᓂᒃ. ᑕᒪᕐᒥᒃ ᖃᐅᔨᒪᔭᕆᐊᓖᑦ, ᐊᑐᐃᓐᓇᐅᑎᑕᐅᔪᑦ 
ᓯᕗᓕᖅᑐᓄᑦ ᖃᕆᑕᐅᔭᒃᑰᕈᑎᓂᒃ ᓴᓇᓂᕐᒧᑦ Comtech EF Data ᐊᒻᒪᓗ Newtec, ᐊᒻᒪᓗ 
ᖃᖓᑦᑕᖅᑎᑕᐅᓯᒪᔪᒃᑯᑦ ᐃᓗᓕᕆᔭᐅᒍᓐᓇᖅᑐᑦ ᐊᑐᐃᓐᓇᐅᒐᓗᐊᕐᒪᖔᑕ ᐅᓪᓗᒥ ᓱᑲᑦᑐᒥᓪᓗ 
ᐊᑭᑐᓗᐊᖅᑎᓐᓇᒍᓗ ᐊᑐᓕᖅᑎᑕᐅᒍᓐᓇᖅᑐᑦ  ᐅᑭᐅᖅᑕᖅᑐᒥᓕᒫᒥ ᖃᓄᖅᑑᕈᑕᐅᓗᓂ ᒫᓐᓇ 
ᐊᐅᓚᔾᔭᒋᐊᕈᑕᐅᒻᒪᕆᒋᐊᓕᓐᓂᒃ ᑐᓴᐅᒪᖃᑦᑕᐅᓂᕐᒧᑦ ᐊᑲᐃᓪᓕᐅᕈᑕᐅᔪᓂᒃ ᓇᓗᓇᐃᖅᑕᐅᓯᒪᔪᓂᒃ ACIA 
ᐅᓂᒃᑳᓂ.  
 
“Telesat-ᑯᑦ” ᑕᕝᕙᐅᑦᓴᐅᑎᒋᑦᓱᑎᑦ ᐆᑦᑐᕋᕐᓂᖏᑦ ᐃᖃᓗᓐᓂ ᑕᑯᑦᓴᐅᑎᑦᓯᔪᑦ ᑕᑯᑦᓴᐅᑎᑦᓯᓂᖅ ᐅᓪᓗᒥ 
ᓯᕗᕙᖅᓯᒪᔪᓂᒃ ᖃᖓᑦᑕᖅᑎᑕᐅᓯᒪᔪᓅᖓᔪᑦ ᐊᑐᐃᓐᓴᐅᑎᑦᓯᒍᓐᓇᕆᐊᖏᑦ ᐅᑭᐅᖅᑕᖅᑐᒥ ᓄᓇᓕᓐᓄᑦ 
ᐊᔪᓐᖏᑦᓯᐊᖅᑐᒥᒃ ᖃᖓᑦᑕᖅᑎᑕᐅᓯᒪᔪᒃᑯᑦ ᑐᓐᖓᕕᑦᓴᒥᒃ ᐋᖅᑭᐅᒪᔾᔪᑎᓄᑦ ᐊᑕᐅᓯᒃᑰᖃᑕᐅᓗᑎᒃ 
ᖃᓪᓗᓈᑦ ᓄᓇᖓᓐᓃᑦᑐᑎᑐᑦ” ᐅᖃᖅᑐᖅ ᐹᓪ ᕗᔅ, Telesat-ᑯᑦ ᐊᖓᔪᖅᑳᖓᑦᑕ ᑐᖏᓕᖓ 
ᐱᓇᓱᐊᕐᕕᓐᓄᑦ ᐱᕙᓪᓕᐊᓂᐅᔪᓄᑦ ᓄᐊᕐᖦ ᐊᒥᐊᕆᑲᒥ. “Telesat ᐱᓕᕆᖃᑎᖃᖅᑐᑦ ᓴᖅᑮᒍᒪᓪᓗᑎᒃ 
ᑭᓇᒃᑯᑐᐃᓐᓇᕐᓂᒃ/ᓇᒻᒥᓂᕆᔭᐅᔪᓂᒃ ᑲᑐᔾᔨᖃᑎᖃᕈᒪᓪᓗᑎᒃ ᐊᑐᐃᓐᓇᐅᑎᑦᓯᒍᑕᐅᓂᐊᖅᑐᓂᒃ 
ᐱᕚᓪᓕᕈᑎᑦᓴᓂᒃ ᐊᕕᑦᓯᒪᓐᖏᓂᖅᓴᐅᑲᓐᓂᖁᓪᓗᒋᑦ ᑲᓇᑕᐅᑉ ᐅᑭᐅᖅᑕᖅᑐᖓᓃᑦᑐᑦ ᖃᓪᓗᓈᓪᓗ 
ᓄᓇᖓᓐᓃᑦᑐᑦ ᒥᑭᓪᓕᑎᒃᑲᓐᓂᕐᓗᑎᓪᓗ ᐊᑭᓕᖅᑐᖅᑕᐅᒋᐊᓖᑦ ᑖᒃᑯᓄᖓ ᐱᔨᑦᓯᕋᐅᑎᓄᑦ.. Telesat-ᑯᑦ 
ᐊᑐᐃᓐᓇᐅᓕᖅᑐᑦ ᓯᕗᒧᒋᐊᕈᑎᖃᕐᓂᕐᒧᑦ ᑐᑦᓯᕌᕆᓯᒪᔭᑦᑎᓐᓂᒃ ᑭᓇᒃᑯᑐᐃᓐᓇᕐᓂᒃ/ᓇᒻᒥᓂᕆᔭᐅᔪᓂᒃ 
ᑲᑐᔾᔨᖃᑎᖃᕐᓂᕐᒧᑦ ᓂᕆᐅᓐᓂᖃᖅᓱᑎᓪᓗ ᐊᑑᑎᓂᕐᒧᑦ ᑕᑯᑦᓴᐅᑎᑕᐅᔪᑦ ᐃᖃᓗᓐᓂ 
ᐱᒋᐊᕈᑕᐅᓂᐊᕆᐊᖏᑦ ᓯᕗᕙᖅᓯᒪᔪᓂᒃ ᖃᖓᑦᑕᖅᑎᑕᐅᓯᒪᔪᒃᑯᑦ ᐱᔨᑦᓯᕋᐅᑎᓂᒃ ᐅᑭᐅᖅᑕᖅᑐᒥ ᑕᖅᑭᓂ 
ᐊᒡᒋᖅᑐᓂ.” 
 
"Northwestel-ᑯᑦ ᑲᑦᓱᖓᐃᒻᒪᕆᑦᑯᑦ ᐆᑦᑐᕋᕆᐊᑦᓴᖅ 3G ᐅᐊᔭᖃᓐᖏᑦᑐᓂᒃ ᐃᖃᓗᓐᓂ,” ᐅᖃᖅᑐᖅ ᐹᓪ 
ᕙᓛᕼᐅᑎ, ᐊᖓᔪᑳᖅ ᐊᐅᓚᑦᓯᔨᒻᒪᕆᓪᓗ Northwestel-ᑯᓐᓄᑦ. “ᓂᕆᐅᓐᓂᖃᑦᓯᐊᖅᐳᒍᑦ ᑕᑯᒐᔭᕆᐊᑦᓴᖅ 
Telesat-ᑯᑦ ᓄᑖᖅ ᖃᖓᑦᑕᖅᑎᑕᐅᓯᒪᔪᒃᑯᑦ ᐋᖅᑭᐅᒪᔾᔪᑎᖏᑦ ᓴᓐᖏᓕᖅᐹᓪᓕᑎᑦᓯᒍᓐᓇᖅᓱᑎᒃ 
ᓂᐅᕕᐊᑦᓴᖁᑎᑦᑎᓐᓂᒃ ᐱᔨᑦᓯᕋᐅᑎᓂᓪᓗ. ᑖᓐᓇ ᐆᑦᑐᕋᐅᑎᑦᓯᐊᕙᒃ ᐊᒥᓱᓂᒃ ᑲᑐᔾᔨᖃᑎᖃᕐᓂᕐᒥᒃ 
ᑲᒪᒋᐊᕐᓗᑎᒃ ᑭᓐᖒᒪᒋᔭᐅᔪᓂᒃ ᓇᓗᓇᐃᖅᑕᐅᓯᒪᔪᓂᒃ ᐊᑭᓕᖅᑐᐃᔨᑦᑎᓐᓄᑦ.” 
 
ᒫᒃ ᕼᐋᒧᑕᓐ, ᐊᐅᓚᑦᓯᔨ ᐃᓄᐃᑦ ᑐᓴᐅᒪᖃᑦᑕᐅᑎᓕᕆᔨᖏᓐᓂᒃ ᐅᖃᖅᑐᖅ: “ᑕᒪᓐᓇ ᓯᕗᕙᖅᓯᒪᔪᖅ 
ᑲᓲᒪᔾᔪᑎᓅᖓᔪᖅ ᐊᑐᐃᓐᓇᐅᔪᖅ ᐅᕙᑦᑎᓐᓄᑦ, ᐊᑐᐃᓐᓇᐅᑎᑦᓯᒍᓐᓇᖅᑐᒍᑦ ᑕᐃᒪᐃᑦᑐᓂᒃ 
ᖃᖓᑦᑕᖅᑎᑕᐅᓯᒪᔪᓄᑦ ᐊᑑᑎᔪᓂᒃ ᐃᑲᔪᖅᓯᓂᐊᕐᓗᑎᒃ ᐱᕙᓪᓕᐊᑎᑕᐅᓂᖏᓐᓄᑦ ᓄᑖᑦ, ᑲᔪᓂᖃᕈᓐᓇᖅᑐᑦ 
ᐃᖅᑲᓇᐃᔮᑦ ᓄᓇᕗᒻᒥ ᐱᕈᖅᐸᓪᓕᐊᑐᐃᓐᓇᑎᓪᓗᒋᑦ ᖃᕆᑕᐅᔭᕐᓅᖓᔪᑦ. ᑕᒪᓐᓇ ᖁᑦᓯᑦᑐᒻᒪᕆᒻᒥᒃ 
ᑲᓱᕐᓂᐅᒍᓐᓇᖅᑐᖅ ᐱᕕᖃᕈᑕᐅᓂᐊᕐᒥᔪᖅ ᐃᓄᓐᓂᒃ ᐊᕕᑦᑐᖅᓯᒪᓂᓕᒫᓂ ᓄᓇᕗᒻᒥ, ᒪᒃᑯᑦᑐᓂᒃ 
ᐃᓄᑐᖃᕐᓂᓪᓗ, ᐊᒥᖅᑲᐅᑎᖃᕐᓗᑎᒃ ᐃᓄᐃᑦ ᐱᖅᑯᓯᖓᓐᓂᒃ ᑲᔪᓯᑎᑦᓯᓗᑎᓪᓗ ᐃᓄᐃᑦ ᐅᖃᐅᓯᖏᓐᓂᒃ 
ᑕᑯᓐᓇᖅᑕᐅᓐᖑᐊᖅᓯᒪᓐᖏᑦᑐᑎᒍᑦ ᐊᓪᓛᑦ ᓱᓕ.” 
 
Telesat ᒥᑦᓵᓄᑦ (www.telesat.com)                                                                                                            
Telesat-ᑯᑦ ᓯᕗᓕᖅᑐᑦ ᓄᓇᕐᔪᐊᕐᒥ ᐋᖅᑭᑦᓯᒪᔪᓂᒃ ᖃᖓᑦᑕᖅᑎᑕᐅᓯᒪᔪᒃᑯᑦ ᐱᔨᑦᓯᕋᕐᓂᕐᒧᑦ 
ᐊᐅᓚᑎᑦᓯᔨᖃᖅᓱᑎᒃ ᐊᑐᐃᓐᓇᐅᑎᑦᓯᑦᓱᑎᒃ ᓱᖏᖅᑑᑎᑦᓴᐅᔪᓂᒃ ᖃᖓᑦᑕᖅᑎᑕᐅᓯᒪᔪᒃᑯᑦ 
ᑐᓴᐅᒪᖃᑦᑕᐅᑎᓂᕐᒥᒃ ᓄᓇᕐᔪᐊᕐᒥ ᑐᓴᖅᓴᐅᑎᑦᓯᓂᕐᒧᑦ, ᐅᖃᖃᑎᒌᓐᓂᕐᒧᑦ, ᑎᒥᐅᔪᓂᒃ ᒐᕙᒪᒃᑯᓂᓪᓗ 
ᐱᔨᑦᓯᖅᓱᑎᒃ. ᐊᓪᓚᕕᒻᒪᕆᖃᖅᓱᑎᒃ ᐋᑐᕚᒥ, ᑲᓇᑕᒥ, ᐊᓪᓚᕝᕕᖃᖅᓱᑎᒃ ᐃᓪᓗᖁᑎᖃᐅᖅᓱᑎᓪᓗ 



ᓄᓇᕐᔪᐊᓕᒫᒥ, ᑲᒻᐸᓂᐅᔫᒃ ᓄᑖᖁᑎᖓᑦ ᐱᑕᖃᖅᐳᖅ 13-ᓂᒃ ᖃᖓᑦᑕᖅᑎᑕᐅᓯᒪᔪᓂᒃ ᐊᒻᒪᓗ ᑲᓇᑕᒥ 
ᐊᑭᓕᖅᑐᐃᓂᖓᑦ ViaSat-1-ᒥᒃ, ᐊᒻᒪᓗ ᐊᑕᐅᓯᒃᑲᓐᓂᖅ ᖃᖓᑦᑕᖅᑎᑕᐅᓯᒪᔪᖅ ᓴᓇᔭᐅᕙᓪᓕᐊᑦᓱᓂ. 
Telesat-ᑯᑦ ᐊᐅᓚᑦᓯᓲᖑᒻᒥᔪᑦ ᐊᐅᓚᓂᖏᓐᓂᒃ ᕐᑳᖓᒍᒃᑲᓐᓂᖅ ᖃᖓᑦᑕᖅᑎᑕᐅᓯᒪᔪᑦ ᑕᖅᑳᓃᑦᑐᓄᑦ. 
ᐃᒻᒥᒃᑯᑦ ᑎᒍᒥᐊᖅᑕᐅᑦᓱᓂ, Telesat ᓇᒻᒥᓂᖃᖅᑎᓪᓗᐊᑕᖏᑦ ᑲᓇᑕᒥ ᑕᖅᑳᓐᖓᑦ ᓄᐊᑕᐅᔪᓄᑦ ᑲᑎᒪᔩᑦ 
ᐊᒻᒪᓗ Loral Space & Communications Inc. (NASDAQ: LORL). 
 
ᑐᑭᓯᒋᐊᒃᑲᓐᕕᑦᓴᖅ:                                                                   
Gerry Nagler, Telesat +1 908 470-4907 (gnagler@telesat.com)  
 


